
16:00 22/09/2010 » Տնտեսություն

Է.Թումասյան. «Վիճելի հարցեր դեռ մնում են
Հայաստանի արհմիությունների կոնֆեդերացիայի նախագահ Էդուարդ Թումասյանը «Պետական կենսաթոշակների մասին» օրենքի նախագիծը բավականին հաջողված է համարում` նախկինում ներկայացվածի համեմատ: Սակայն ներկայացվածում էլ վիճելի հարցեր դեռ մնում են. «Օրինակ, մեր անհանգստությունն է առաջացնում կենսաթոշակի անցման տարիքի փոփոխությունը` կառավարությունն առաջարկում է այսուհետ ծերության թոշակի անցնել 65 տարեկանից, բայց ինչո՞ւ` պետք է ճշտել,- Panorama.am-ի հետ զրույցում ասաց Է.Թումասյանը:
Հիշեցնենք, որ այսօրվա դրությամբ տարիքը 63-ն է:

Սակայն ամենից շատ անհանգստացնում է կուտակայինի հետ կապված ռիսկերը, թե այդ ո՞ր ֆոնդերն են ապահովելու քաղաքացիների ներդրումները, ինչպես նաև ստվերային տնտեսության առկայությունը. «Կենսաթոշակի անցման ժամանակ պարզվում է, որ քաղաքացին, փաստորեն, աշխատանքի դիմաց ստաժ ձեռք չի բերել, ինչն էլ լուրջ խնդիրներ է առաջ քաշում,- ներկայացրեց նա: 

Հարցին, թե ի՞նչ արձագանք է գտել այս ամենը կառավարության մոտ, Է.Թումասյանը նշեց, որ թե ՀԱՄԿ-ը, թե Գործատուների միությունը Աշխատանքի և սոցիալական հարցերի նախարարության հետ պայմանավորվածություն է ձեռք բերել հատուկ քննարկում անցկացնել` սոցիալական գործընկերության սահմաններում, որի ժամանակ էլ ավելի համապարփակ տեսքով առարկություններն ու անհանգստությունները կներկայացվեն:

